
HERETURIKŌKĀPAENGA WHĀWHĀ  
KI TE HŌNGONGOI

Te tau o taku ate: Ko te wā  
hei kimi hoa pūmau e te whio. 

Ka noho tahi rāua mō te 
roanga atu o te wā, mate noa.

Koia rā te wā e kimi  
kāinga hou ana, e hanga 

kōhanga ana me te 
whakawhānau hua manu.

MAHURU

Te tau a te whio

Ka tūtei te tāne, ka 
nohongia ngā hua manu 
e te uha mō te toru tekau 

mā rima rā. 

WHIRINGA-Ā-RANGI

He harikoa – e whānau mai 
ana ngā pīpī manu.

WHIRINGA-Ā-RANGI  
KI TE HAKIHEA

Ka noho tahi te whānau whio 
mō ngā rā āhua 80, mai i te 
whanautanga mai ki te wā e 
papaki mai ai ngā parirau.

KOHITĀTEA

Ka whakarērea te kōhanga  
e te hunga kōhungahunga.  
Ka raru anō rā ngā matua  
i te whakamāunutanga atu  

o te huruhuru.

HUITANGURU

Ko te wā e tukuna atu ai  
i ngā WHIONE (ngā manu  

i mauheretia) ki te wao nui 
a-Tāne.

POUTŪ-TE-RANGI

KO TE MĀRAMA O TE WHIO:  
Ko tēnei te wā pai hei whakamārama 
atu ki te marea e pā ana ki te whio 

nei – he maha ngā mahi pai hei 
mahinga, pērā i te haerenga ki te Rawhi 
Whakaaturanga ki Tāmaki Makaurau.


